Analise FGE

Os itinerarios
de transicion
para os
ecosistemas
industriais
europeos

A Comision Europea adoptou en marzo de 2020

unha nova estratexia industrial enfocada en
axudar & industria da UE nas suUas
transformacién verde e dixital e impulsar asi a

competitividade global da UE.

Data de publicacion: 18 de outubro de 2023

Contacto: bruselas@fundaciongaliciaesuropa.eu

pFGaliciaEuropa
com/fundacidn-galicia-europa j BI I CI B

ndaciongaliciaeuropa.eu



https://twitter.com/FGaliciaEuropa
https://www.linkedin.com/company/fundaci%C3%B3n-galicia-europa/
http://www.fundaciongaliciaeuropa.eu/
mailto:bruselas@fundaciongaliciaeuropa.eu

fundacidn

GALICIA EUROPA

1. Introducion

O 10 de marzo de 2020, a Comisidon adoptou unha nova Estratexia Industrial. O obxectivo
era axudar a industria da UE para liderar as transformacions verde e dixital e impulsar a
competitividade global da UE e a sua autonomia estratéxica aberta.

A luz da experiencia da pandemia COVID-19, a actualizacion da estratexia industrial da UE
en 2021 puxo de relevo a necesidade de acelerar ainda mais as transicidns verde e dixital e
aumentar a resiliencia dos ecosistemas industriais da UE. Para iso, a Comisidn propuxo pofier
en marcha Itinerarios de transicion (Transition Pathways) creados conxuntamente coas
partes interesadas, a industria e os interlocutores sociais, como un proceso de colaboracién
esencial para axudar a transformacién dos ecosistemas industriais.

2. Plan de transicion (Blueprint)

Ainda que cada un dos ecosistemas industriais ten caracteristicas e necesidades diferentes,
tamén se enfrontan a retos fundamentalmente comuns a hora de levar a cabo a dobre
transicion e de mellorar a resiliencia, como a forma de financiacion da transicidn e o impacto
social que esta pode ter no sector e na sociedade.

Ademais, moitos ecosistemas tamén estdn vinculados ao longo das cadeas de valor,
especialmente entre as industrias de alto consumo enerxético e os ecosistemas de "uso final"
da mobilidade, a construcidn, a electrénica e as enerxias renovables. Asi pois, moitas das
solucions seran comuns ou polo menos comparables, e existe o risco de que, sen un enfoque
e unha orientacion comuns, os itinerarios de transicion desenvoltos en cada ecosistema
ignoren consideracions clave, sexan incoherentes ou mesmo contraditorios.

Por iso, a Comision Europea e o Foro Industrial da UE elaboraron un Plan (Blueprint) para a
transicion dos ecosistemas industriais; un “mend” indicativo para a elaboracidon dos
Itinerarios, que debe ser concretado no marco de cada ecosistema especificado segundo as
suas necesidades, e por medio dun proceso de varias etapas, publico e dialogado coas partes
interesadas. O Plan consta dos elementos mais importantes que deben abordarse para facer
posible a transicion:

e Infraestruturas

¢ Investimentos e financiamento

e Regulacién e gobernanza publica

e Investigacion e innovacion, técnicas e solucidns tecnoldxicas
e Competencias

e Dimension social

o Competitividade sostible

Tras os trastornos causados pola invasion rusa de Ucraina, fixose ainda mais evidente a
necesidade de acelerar a transicion ecoldxica para garantir, entre outras cousas, a eficiencia
enerxética e a autonomia, asi como un maior control das cadeas de valor estratéxicas. Por
iso, o Foro Industrial creou un grupo de traballo para desenvolver rapidamente unha
addenda a este Plan de vias de transicidn. A addenda engade valor ao plan proporcionando
unha ferramenta orientativa sobre como ter en conta a nova situacién a hora de desenvolver
o camifio cara ao ecoldxico, o dixital e a resiliencia.

3. Proceso de cocreacion dos itinerarios de transicion

O proceso de desefio e planificacion dos itinerarios de transicién para cada ecosistema
industrial é aberto e inclusivo. Para cada ecosistema, o proceso arrancard coa publicacién
dun documento de traballo dos servizos da Comisién no que se esbozaran diferentes
escenarios para a transicion. Estes documentos publicaranse individualmente para consulta
publica as partes interesadas, para recoller as contribucidns dos axentes de cada ecosistema,
e doutros actores relevantes.

Tralas consultas publicas, o proceso tamén sera informado por outros eventos, como
reunions de stakeholders, talleres tematicos e incluso reunidns politicas de Alto Nivel.
Posteriormente, a Comisidn e as partes interesadas do ecosistema industrial elaboraran un
itinerario e solicitardn a consulta do Foro Industrial antes de a stia adopcion. Do mesmo
xeito, o Foro Industrial seguira a aplicacidon do Itinerario.

Trala adopcién dos itinerarios de transicién de cada ecosistema, a Comisidn celebrard
convocatorias abertas para cada un, nas que invitara as partes interesadas a involucrarse na
sta aplicacién, adoptando unha serie de pledges and commitments (promesas e
compromisos), que comprenden accidns orientadas a impulsar a doble transicion.

4. Plataforma de apoio as partes interesadas

A Comision estd a traballar no lanzamento dunha plataforma de apoio as partes interesadas:
un portelo Unico para que todos os ecosistemas industriais atopen os recursos necesarios e
traballen xuntos en soluciéns para aplicar as diferentes vias de transicién.

Permitird as partes interesadas dos ecosistemas industriais conectarse a plataforma e
acceder a unha serie de contidos adaptados aos seus intereses, incluidas oportunidades e
recursos de aprendizaxe, oportunidades de financiamento, mellores practicas, asi como
plataformas e comunidades de practicas pertinentes. Ao mesmo tempo, a plataforma sera
utilizada para recoller as promesas e compromisos das partes interesadas e permitir a
visualizacion do seu progreso. Por ultimo, os usuarios poderdn participar nun espazo
comunitario de debate e colaboracién. A plataforma farase publica a principios de 2024.

5. Os ecosistemas industriais e os itinerarios de
transicion

A continuacidn preséntanse, de entre os 14 ecosistemas industriais identificados pola UE,
aqueles que xa contan cun itinerario de transicion:

5.1. Turismo

O turismo, como ecosistema madis afectado pola crisis da COVID-19, foi o primeiro ecosistema
en contar co seu itinerario de transicion publicado en febreiro de 2022. As accidns incluidas
neste itinerario constituirdn os elementos crave da préxima axenda turistica europea
2030/2050.

A Comision convida a todas as partes interesadas do sector turistico da UE a que presenten
0s seus compromisos de accion concretos. A idea é publicar estas promesas e compromisos
(pledges and commitments), recoifiecendo a contribucién e o liderado das partes interesadas
na transicion do turismo da UE. Actualmente, a Comisién mantén aberta unha Convocatoria
de compromisos e iniciativas, 4 que se pode acceder aqui: Call for commitments and
participation- Transition Pathway for Tourism.

O documento do itinerario de transiciéon para o Turismo pode atoparse e descargarse en
versién en castelan aqui: Transition pathway for tourism - Publications Office of the EU

!euroga.eu[.

Dentro do itinerario de transicién do turismo, celébranse periodicamente unha serie de
eventos de apoio ao proceso de transicion. Entre eles, estan:

e As reunidons de partes interesadas do sector turistico da UE (Together for EU
Tourism stakeholders meetings): de momento celebraronse 3: a edicion de
setembro de 2022, a de febreiro de 2023 e a de setembro de 2023.

e O Dia Europeo do Turismo: evento anual de reunién das partes interesadas para
discutir distintos temas relativos ao turismo, en base s prioridades politicas desta
politica no momento da celebracion.

e O Foro Europeo do Turismo: evento anual coorganizado polo pais que ostenta a
Presidencia do Consello da UE durante o segundo semestre do ano. Ten un enfoque

politico, e adoita tratarse dunha reunidn informal dos ministros europeos
responsables do turismo.

5.2. Economia social e de proximidade

A economia social e de proximidade inclie servizos e empresas que fomentan cadeas de
valor locais e curtas para a producién e o consumo principalmente locais, e que operan
servizos persoais e de contacto, pequenas tendas, bares e restaurantes, servizos de
reparacion, limpeza e mantemento, etc. Os negocios deste ecosistema industrial son na sua
maioria pemes, que operan en sectores moi diversos, e xeran valor para a economia e a
sociedade, converténdose en importantes vectores para unha transicion verde e dixital
inclusiva.

Entre outros beneficios, subministran servizos publicos vitais non garantidos polas
autoridades publicas (servizos sociosanitarios, educacidn, vivenda, etc.); impulsan o espirito
empresarial e a innovacidn social ao combinar o modelo empresarial con misiéns de interese
social ou ecoléxico; estan arraigados localmente, promovendo por tanto o crecemento local
e modelos econdmicos sostibles e integradores; e impulsan modelos de negocio
participativos, construindo tecido social e redes de apoio que brindan resiliencia 4 economia
e a sociedade.

A pandemia da COVID-19 afectou os modelos organizativos da economia social de forma
diferente, en funcién das cadeas de valor das que forman parte (servizos sociais, hostaleria,
turismo, industrias culturais e creativas, etc.). En 2020 os datos amosaban que a economia
social e de proximidade atopabase entre os ecosistemas industriais mais afectados, en
grande parte debido a que as stas cadeas de valor dependen en grande medida da provisién
de servizos de proximidade e contacto persoal.

Debido ao grande impacto da pandemia, e ao valor fundamental que ten para a sociedade e
a economia europeas, este foi o segundo ecosistema en gozar do seu propio itinerario de
transicion. O proceso de cocreacidn do itinerario iniciouse o 9 de decembro de 2021 coa
publicacion do Plan de Accién Europeo sobre Economia Social. O itinerario foi publicado o
14 de novembro de 2022.

O documento do itinerario de transicion para a Economia social e de proximidade pode
descargarse aqui: Itinerario de transicion para a economia social e de proximidade.

A Comisidon Europea dirixiuse as partes interesadas deste ecosistema a través dunha
convocatoria de compromisos publicada o 14 de novembro. Os primeiros compromisos das

partes interesadas foron publicados o 3 de maio de 2023. A convocatoria actual ten como
data limite para presentar compromisos o 1 de decembro de 2023, pero permanecerd aberta
durante todo o periodo de aplicacién do itinerario de transicidn.

5.3. Industria quimica

A industria quimica é a cuarta industria mais grande da UE, e desempeiia un papel crave na
dobre transicién europea. Os produtos quimicos estan presentes en arredor do 95% dos
produtos manufacturados e atépanse na base das principais cadeas de valor de Europa.
Ademais, a industria quimica é unha das maiores emisor de CO2 da UE.

Por iso, en xaneiro de 2023, a Comisién Europea publicou o itinerario de transicion para a
industria quimica, elaborado conxuntamente cos paises da UE, as partes interesadas da
industria quimica, as ONG e outros stakeholders. Ofrece unha lista de mais de 150 accidns,
agrupadas en 26 temas, que as partes interesadas deben aplicar nun prazo acordado.

O documento do itinerario de transicion para a industria quimica pode atoparse aqui:
Transition Pathway for the Chemichal Industry.

En febreiro de 2023, a Comisién Europea creou o Grupo de Traballo sobre Industria Quimica
—como subgrupo do Grupo de alto nivel sobre Industrias de Alto Consumo Enerxético—
para colaborar na aplicacién conxunta do itinerario. Dende entén, a Comisién convoca
candidaturas con vistas a seleccionar organizacions membros adicionais do subgrupo,
distintas das autoridades dos Estados membros. Pode atoparse mais informacién sobre a
convocatoria neste documento.

Ademais, a Comisién publicou o 12 de xullo de 2023 unha convocatoria de iniciativas de
transicidon para apoiar a coimplementacion do itinerario da transicién da industria quimica.
A primeira data limite para presentar as iniciativas de transicién foi o 11 de outubro, pero a
convocatoria permanecera aberta durante todo o proceso de coaplicacidn do itinerario. A
Comisidn publicara as iniciativas de transicion no seu sitio web. Poden presentarse novas
iniciativas de transiciéns aqui.

5.4. Construcion

A construcidn é o segundo maior ecosistema industrial da UE en termos econdmicos, e
emprega a uns 25 milléns de persoas. En consecuencia, ofrece un enorme potencial para
contribuir ao Pacto Verde Europeo e 4 Década Dixital. Con todo, este gran ecosistema tamén
se enfronta a numerosos retos; entre eles, figuran as crises actuais, como as secuelas da
pandemia da Covid-19 e a invasion rusa de Ucraina, asi como a emerxencia climatica, a rdpida
transformacion dixital e a transicion dende unha economia lineal a unha circular.

Nos ultimos anos, a Comisidon e os gobernos nacionais puxeron en marcha numerosas
iniciativas que afectan a este ecosistema, como a Renovation Wave para a reducion da sua

demanda enerxética, o Sistema de Comercio de Dereitos de Emisidn para os Edificios ou a
Nova Bauhaus Europea. Pero, a pesares de existir moitos obxectivos de cara a futuro, hai
moi poucos indicadores sobre cdmo debe evolucionar o ecosistema da construcién para
cumprilos. A construcidn debe renovar os edificios de forma sostible mais rapido que nunca,
prestar continuamente servizos de vixilancia e mantemento, reparar infraestruturas criticas
e realizar esforzos para que os edificios sexan mais seguros e accesibles.

O itinerario identifica seis elementos basicos para a transicidén ecoldxica e dixital e a mellora
da resiliencia da industria da construcion da UE. Redactouse de acordo co plan do Foro
Industrial da UE, e tivo en conta as achegas das reunidns plenarias e sesidns tematicas do
Foro de Alto Nivel da Construcion (HLCF), asi como a consulta publica baseada no
documento de traballo sobre o itinerario de transicién para a construcién. O documento do
itinerario foi publicado o 15 de marzo de 2023, e pode atoparse aqui: Transition Pathway
for Construction.

Como con outros itinerarios de transicidon, a Comisién mantén aberta unha Convocatoria de
compromisos para as partes interesadas. No seguinte documento se poden consultar estes
compromisos, de maneira actualizada: Compromisos en apoio do itinerario de transicién
para a construcion.

5.5. Industria téxtil

O ecosistema téxtil abarca a transformacion de fibras naturais e artificiais en fiados e tecidos,
a producion de fiados, os téxtiles domésticos, os téxtiles médicos, os filtros industriais, os
téxtiles técnicos, as alfombras e as pezas de vestir. Tamén inclie a producién de calzado e
coiro. Constitle unha das cadeas de valor mais globalizadas a dia de hoxe.

A Estratexia Industrial actualizada de 2021 xa sinalara aos produtos téxtiles como unha cadea
de valor crave que necesita de xeito urxente realizar unha transicidn cara a unha producion,
un consumo e uns modelos de negocio sostibles e circulares, e ten un gran potencial para
iso. O Pacto Verde Europeo, que inclie un novo Plan de Accién para a Economia Circular, xa
identificara o sector téxtil como un sector que consome unha gran cantidade de recursos e
que require medidas especificas.

O 30 de marzo de 2022, a Comisidon presentou a sUa Estratexia para a circularidade e a
sostenibilidade dos produtos téxtiles da UE, sublifiando o considerable impacto que a
producion e o consumo de produtos téxtiles tefien no medio ambiente. Na UE, o consumo
de produtos téxtiles, a maioria dos cales son importados, representa neste momento o
cuarto maior impacto negativo sobre o medio ambiente e o cambio climatico, e o terceiro
madis elevado no uso da auga e do chan desde a perspectiva do ciclo de vida mundial. Asi
pois a Estratexia establece un marco para facilitar a transicion do ecosistema téxtil cara a
unha maior circularidade e sustentabilidade de aqui a 2030, abordando o ciclo completo dos
produtos de confecciéon e proponendo medidas para cambiar o modelo de producion e
consumo.

O proceso de cocreacion do itinerario de transicion para o ecosistema téxtil alifiouse dende
o primeiro momento con esta Estratexia. O documento definitivo publicouse o 6 de xuiio de
2023, e inclie unhas 50 accidns especificas para apoiar as duas transicions e a sua resiliencia
e competitividade a longo prazo. As accions dividense en oito bloques, cada un dos cales
representa un aspecto clave da transicion. O documento do itinerario de transicion para o
turismo pode atoparse e descargarse en versidén en castelan aqui: Itinerario de transicion
para o ecosistema téxtil.

As partes interesadas do ecosistema téxtil que queiran presentar os seus compromisos para
apoiar as acciéns do itinerario poden facelo aqui: Presentacion de compromisos . Os
compromisos son publicados periodicamente.

6. Outros ecosistemas industriais

Existen outros ecosistemas industriais que ainda non contan cun itinerario propio, pero que
se atopan no proceso de cocreacién do mesmo:

e Mobilidade, transporte e automocion: o ecosistema da mobilidade (que comprende
toda a cadea de valor dos sectores da automocién, o transporte por auga, o
ferrocarril e a bicicleta) sera o seguinte en adoptar un itinerario de transicion, cuxa
publicacidon prevese para o terceiro trimestre fiscal de 2023. O documento de
traballo publicado pola Comisién para lanzar o proceso de cocreacién deste itinerario
publicouse o 24 de xaneiro de 2022.

e Comercio ao por menor (Retail): abarca o comercio minorista de comestibles e non
comestibles, o comercio maiorista pertinente e as plataformas en lifia, e
caracterizase por estar en contacto directo cos consumidores. Durante o outono de
2023 se celebraran talleres coas partes interesadas para profundar na comprension
dos problemas deste ecosistema. Prevese que a adopcidn deste itinerario se produza
a principios de 2024. O documento de traballo que iniciou este proceso de
cocreacion publicouse o 28 de xullo de 2023.

e Industria agroalimentaria (Agri-food): o documento de traballo inicial para a
elaboracion do itinerario publicouse o 24 de xullo de 2023. Prevese que a publicacion
do itinerario tefia lugar no cuarto trimestre fiscal de 2023.

e Industria aerospacial e defensa: o documento de traballo inicial para a elaboracién
do itinerario publicouse o 26 de xullo de 2023. Prevese que a publicacién do
itinerario tefia lugar no cuarto trimestre fiscal de 2023. As consultas publicas coas

https://defence-industry-space.ec.europa.eu/document/download/4d722c00-fa29-431f-95c4-c6bc1c5305f8_en?filename=SWD_2023_280_1_EN_document_travail_service_part1_v3.pdf
https://defence-industry-space.ec.europa.eu/consultations/transition-pathway-resilient-sustainable-and-digital-aerospace-and-defence-industrial-ecosystem_en

partes interesadas que informan o proceso de elaboracién do itinerario atépanse
abertas ata o 3 de novembro de 2023.

e Industria metaltrxica: ainda non se publicou un documento de traballo inicial, pero
a Comisién prevé que o itinerario de transicién estea preparado para comezos de
2024.

Por outra banda, certos ecosistemas industriais non tefien un itinerario de transicion
propiamente dito, sendn que este atdpase reflectido nunha Estratexia propia:

e Industrias culturais e creativas: Plan de Accién Europeo sobre os Medios de

Comunicacién e o Sector Audiovisual (2020).

e Industria dixital: A Década Dixital Europea e o seu programa politico (2021).

e Industria Electrénica: Lei Europea de Chips (2022).

e Industrias de alto consumo enerxético: conta cun Plan director para unha
transformacidon competitiva das industrias de gran consumo enerxético da UE que
permita unha economia circular e neutra para o clima en 2050.

e Enerxias renovables: Plan REPowerEU (2022).

e Saude: ltinerario de transiciéon cuberto por HERA (2020); a revisidén da lexislacidon
farmacéutica (2022); os IPCEI (Proxectos Importantes de Interese Comun Europeo)
aprobados para a salide (2022); e a seguridade da subministraciéon de medicamentos
no marco da Estratexia Farmacéutica para Europa (2020).

7. Participacion de Galicia

7.1. Mobilidade

Dende a perspectiva da participacion de Galicia en tanto que parte interesada nos
distintos itinerarios de transicion, cabe destacar o seu rol no Ecosistema da
Mobilidade. Non se debe esquecer que a industria da automocion -un dos sectores
qgue conforman o ecosistema da mobilidade- ten unha importancia central no tecido
socioecondmico galego, representando aproximadamente un 14% do PIB da

https://digital-strategy.ec.europa.eu/en/policies/europes-digital-decade
https://ec.europa.eu/info/strategy/priorities-2019-2024/europe-fit-digital-age/european-chips-act_en

https://ec.europa.eu/commission/presscorner/detail/es/ip_20_2173

Comunidade, e aglutinando unha porcentaxe similar de todo o emprego industrial
galego. A planta de producién de Stellantis en Vigo é considerada a mais relevante de
Espafa en canto a capacidade de producidon, e no sector autondmico existen
diferentes organizacidns especializadas no sector; por exemplo, o Centro Tecnoldxico
da Automocion de Galicia (CTAG), ou o Cluster de Automocion e Mobilidade de
Galicia (CEAGA), que promoven e implementan iniciativas de innovacidn e apoio as
empresas en colaboracién coa Xunta de Galicia.

Tamén destaca a participacion galega en redes e iniciativas internacionais centradas
no sector do automobil, coma o Grupo Interrexional sobre o futuro do automabil do
Comité Europeo das Rexions (CoRAl), ou a Alianza de Rexions con Industrias de
Automocion (ARA), da cal Galicia é membro fundador.

O IGAPE (Instituto Galego de Promocion Econdmica) colabora coas suas aportacidns
na elaboraciéon do Informe final deste Itinerario. Como o documento final do
itinerario ainda non se publicou a 19 de outubro de 2023), tampouco se abriron as
convocatorias de compromisos, polo que non se pode determinar ainda se existen
stakeholders galegos con pledges para este Itinerario.

7.2. Turismo

O itinerario de transicion do turismo tamén conta con participaciéon galega, a través
dunha parte interesada que se comprometeu coa aplicacion do itinerario e adoptou
accidéns especificas para a transicion:
- ALBARARIS.L.: peme de orixe galego, radicada en Oleiros e en Sanxenxo, que
presentou dos pledges ou promesas en dos temas diferentes:

o Tema n2 8 “Transicidn ecoloxica das empresas e pemes turisticas”:
“Pofier en marcha un conxunto de diferentes medidas que contribdan
a reducir o impacto da pegada de carbono no noso negocio e
establecer unha canle de comunicacién entre os nosos clientes para
validar e avaliar as diferentes medidas. O obxectivo é implantar polo
menos tres medidas validadas de aplicacion concreta para o ano 2023
e difundilas entre os usuarios potenciais para finais de 2023”

o Tema n? 22: “Pacto polas competencias en turismo”: “Implantar un
programa de formacién especifico orientado a desenvolver as
competencias interpersoais entre os nosos empregados, creando
unha contorna motivadora e reforzando a supervision e a xestidon
orientadas a obxectivos. O obxectivo é formar ao 100% dos
empregados cada ano e telos a todos formados no ano 2025.”

Albarari dedicase a alugar “burbullas astronémicas” (de desefio e patente propia) a
aquelas persoas que queiran vivir unha experiencia inmersiva na natureza, baseada
na observacién do firmamento pola noite. Para saber mais, pddese consultar a sua
paxina web: ALBARARI S.L.

Outros

No ecosistema da economia social e de proximidade xa participan 3 partes
interesadas espafiolas, pero ningunha é de orixe galego: NEST Foundation (Valencia),
MONDRAGON S. Coop. (Pais Vasco) e Wazo Coop. (Extremadura), cun total
de cinco pledges ou compromisos.

No itinerario de transicidn para a construcidn existen poucas organizaciéns que se
comprometeran con pledges, e ningunha delas é galega. Polo que respecta aos outros
Itinerarios xa aprobados, o da industria quimica e o da industria téxtil, ainda non se
publicaron os resultados da primeira convocatoria de compromisos
(respectivamente, pecharon o 11 de outubro e o 30 de setembro de 2023).

